
OS PROCESOS DE EMPRENDEMENTO NAS
COOPERATIVAS DE TRABALLO ASOCIADO EN
GALIZA - PROGRAMA CONFIGURA'

Ramén Carmelo RODRIGUEZ PADIN
Coordinador do programa CONFIGURA

Neste artigo preséntase un extracto do documento final da investigacion
promovida desde a Union de Cooperativas de Traballo Asociado EIXO
durante o ano 2005 sobre os procesos de emprendemento nas cooperativas de
traballo asociado en Galiza. Preténdese resaltar un resumo dos resultados
obtidos logo da realizacion dunha enquisa nunha mostra representativa de
cooperativas de traballo asociado galegas constituidas no periodo 2001-03, e
as posibeis lifias de actuacion propostas para facer fronte a diagnose obtida.

1.- Introducion.

En 2004 desde a Unién de Cooperativas de Traballo Asociado EIXO,
decidiuse promover un programa de investigacion denominado
CONFIGURA, cuxos resultados presentamos de forma publica nunha
xornada celebrada en Outubro de 2005, co obxectivo de procurarmos e
identificarmos cualitativa e cuantitativamente as dificultades dos/as
emprendedores/as cooperativos/as de traballo asociado en Galiza, 4 hora de
poren en marcha un proxecto empresarial constituido entre 2001 e 2003,
para con posterioridade elaborar unha estratexia que permita fomentar o
nacemento de novas cooperativas de traballo asociado en maior nimero ¢
mellores condicions, e consolidar as mesmas os primeiros anos de vida.

' Esta investigacion podese atopar de forma integra no sitio web da Union de
Cooperativas de Traballo Asociado EIXO www.eixo.info/configura.htm e tamén foi editada
no mes de Maio de 2006.

Tamén proctrase definir unha serie de vacinas que contrarresten e minoren
0s riscos que supon a incursion no mercado deste tipo de sociedades.

Nesta investigacion colaboraron a Union de Cooperativas de Traballo
Asociado UGACOTA,; as cooperativas ACR Asesores, Xedega ¢ Cidadania
— Rede de Aplicacions Sociais; a Consellaria de Traballo; a Asociacion de
Economia Social Briante; Caixanova e especialistas na tematica a abordar
nesta investigacion.

2.- Sintese das conclusions da enquisa.

No traballo de campo sobre un universo de 62 cooperativas de traballo
asociado constituidas no periodo 2001-03 en Galiza’, tomouse unha mostra
de 42 cooperativas, e realizouse unha entrevista presenzal, tendo como
ferramenta un cuestionario, aos socios/as fundadores/as da cooperativa que
supoiien un universo total de 310 e unha mostra de 82.

As cuestions sobre a que se fai o inquérito versan sobre os rasgos das
persoas promotoras da cooperativa, os motivos que inciden na creacion da
cooperativa, as dificultades para por en marcha o proxecto cooperativo,
sobre as axudas obtidas para a proceso de emprendemento da cooperativa e
os rasgos do proxecto empresarial. Tamén se realizou unha agrupacion das
cooperativas tendo en conta o ambito de desenvolvemento do seu traballo.
A saber, un ambito urbano / metropolitano e un dmbito rural / rururbano.

Consecuencia da realizacion de dito inquérito na mostra de cooperativas
sinalada e do cruzamento das varidbeis analizadas obtivose a seguinte
sintese de conclusions :

e Respecto do perfil dos promotores:

o O perfil predominante entre os promotores de cooperativas de
traballo asociado, no periodo analizado, é o dunha persoa con
experiencia laboral previa, moi frecuentemente conectada co
sector € de certa traxectoria. Ainda asi, non ¢ habitual ter un
coflecemento previo sobre o mundo cooperativo.

o En moitos casos, a constitucion da cooperativa resposta a unha
estratexia para a mellora das condicions laborais, ainda que ¢ moi
significativo o peso dos pretenden superar unha situacion de paro;

2 O universo total das cooperativas de traballo asociado constituidas no periodo 2001-03
en Galiza é de 128, mais descontamos 66 cooperativas entre as dadas de baixa e as
estimadas como ilocalizabeis.

moito mais frecuente entre as mulleres e entre os homes situados
en grupos de idade mais avanzados, nomeadamente no contexto
rural/rururbano, e nos sectores primario e secundario. E neste
contexto estratéxico no que a cooperativa aparece como a opcion
mais viable, non tanto pola sua natureza empresarial, como polos
diversos incentivos que desde a Administracion contribiien a
minimizar os custos iniciais do proxecto empresarial.

Ainda que non ¢ habitual ter un cofiecemento sobre a empresa
cooperativa previo a sua constitucion, resulta bastante frecuente
que no circulo familiar existan persoas co perfil de empresario; o
que pode supoiier un referente para os promotores. En todo caso,
esta circunstancia estad mais presente entre as mulleres, e ten unha
especial relevancia para o ambito rural, e o sector dos servizos.

Esta falta de cofiecemento e mesmo experiencia pode incidir
grandemente no feito de que os promotores tendan a identificarse
co rol de traballador, pero en menor medida cos aspectos mais
vinculados 4 dimension empresarial.

r

En lifas xerais, semella que a satisfaccion é a tdnica
predominante ao respecto da empresa cooperativa en tanto que
entorno de traballo, ainda que existe unha vision algo mais critica
no que toca a dous aspectos centrais como son a remuneracion € o
horario de traballo.

® Respecto do perfil dos proxectos:

o A tenor do anterior, cabe pensar que a posta en marcha dos

proxectos de empresa cooperativa apdiase mais na experiencia ¢
cofiecementos profesionais dos promotores ca nun cofiecemento
fondo da stia natureza empresarial. E por isto que se adoita acudir
a un asesoramento externo, para as cuestions de xestion e para
identificar cales son as axudas as que ¢é posible acceder.

Compre destacar, a este respecto, 0 escaso protagonismo que
semella ter o asociacionismo cooperativo 4 hora de orientar a
posta en marcha das cooperativas, por canto son a Administracion
local e as xestorias os principais referentes.

A maior parte das cooperativas recibiu axudas economicas, ainda
que o numero varia segundo o ano que se considere. Este dato
contrasta co feito de que en poucos casos o importe das axudas
chegase a superar o 50% do investimento inicial, e de que o

tempo medio que transcorre entre a tramitaciéon e o cobro da
axuda sexa de mais dun ano.

As cooperativas analizadas concéntranse especialmente nos
sectores dos servizos e secundario e, en menor medida, no sector
primario. O sector servizos estd presente tanto nos municipios
mais rurais como nos netamente urbanos, ainda que predomina
neste ultimo. Naqueles concellos que presentan caracteristicas
mais rurais as cooperativas presentan unha distribucion mais
homoxénea entre os diferentes sectores.

Compre destacar que o ano 2001 mostra unha especial actividade
de creacion de empresas cooperativas, que mostra unha tendencia
a baixa nos anos subseguintes. Outra diferenza a sublifiar ¢ o feito
de que neste ano fose o sector secundario aquel no que e
inscribiron mais cooperativas, perdendo protagonismo fronte aos
servizos no periodo posterior.

Tratase, en todo caso, dun conxunto de empresas de pequeno
tamafio, tanto no plano societario como no da contratacion,
asentadas nunha inversion inicial pequena. Esta circunstancia
pode influir na evolucidon posterior destas empresas, por canto
tenan dificultades para acadar niveis de retribucion satisfactorios
ou, desde logo, por canto non foron quen de xerar novos postos
de traballo para socios e so tiveran un incremento moi reducido
de persoal contratado.

3.- Mesa de expertos/as.

Logo da realizacion do traballo de campo, celebraronse a través dun

panel de expertos/as, tres sesions de analise das conclusions daquel e de
proposta de lifias de actuacién coerentes coa diagnose. As persoas
especialistas que participaron pertencen as asociacions de cooperativas de
traballo asociado, cooperativas do ramo da consultoria de empresas, Xunta
de Galiza, concellos e caixas de aforros. A seguir facemos mencién a
reflexions expresadas no mesmo que poidan enriquecer as conclusions do
traballo de campo e facemos mencion a lifias de actuacion para afrontar o
escenario exposto :

A. Andlise da diagnose.

A respecto da situacion laboral dos promotores no momento de

constituir a cooperativa

e Considérase que a alta porcentaxe de promotores que estaban
traballando previamente & constitucion da sta cooperativa
constitue un toque de atencion, no sentido de que “traballamos (cara
a promocién desta formula empresarial) sempre con parados e non

tanto con este perfil...”.

e Sen olvidar que existen diferentes estudos que visibilizan que mais
do 40% dos promotores de empresas vefien dunha situacion de
desemprego previo.

o Matizase que entre os identificados como parados pode incluirse
xente que pasa por esta situacion durante periodos especificos e
limitados de tempo, cun cardcter mais circunstancial; en
definitiva, que non sempre a categoria de parado inclue as
mesmas cacarcteristicas.

o Formulase que moitos estudios mostran, tamén, que para que se
produza a decision de constituir unha empresa ten que producirse
un “detonante” que decante esta opcion.

A respecto dos motivos que incidiron na creacion da cooperativa

e Verbo da opcidon pola forma de empresa cooperativa valdrase na
mesa como moi positivo a porcentaxe (18% do total de
entrevistados) dos que identifican a filosofia da figura cooperativa
como un elemento motivador na stia opcion.

e Tentando visibilizar en qué medida os motivos que inciden na
creacion da cooperativa (M.1) reflicten unha situaciéon de
precariedade entre aqueles que estaban traballando previamente a
constituciéon da mesma (P.9). Realizado o cruzamento dos datos,
extraese:

o Que entre aqueles que, previamente 4 constitucion da cooperativa
eran traballadores en activo (47 casos): un 8,5% sinala como
motivo o “desemprego” (4 casos); un 2,1% o “cambio de
residencia” (1 caso); un 17% o “peche empresarial” (8 casos); un
55,3% o “desexo de cambios” (26 casos); un 21,2% (11 casos)
indica ‘“outras”; identificindose “demanda social” (1 caso),
“motivacion econdémica” (3 casos), “compartir as mesmas
condicions” (2 casos), “ter un negocio propio” (2 casos),
“vantaxes fiscais” (2 casos); non especificindose nun caso a
resposta.

o Dado o tamafio da mostra, ¢ a ausencia doutras preguntas de
contraste, € dificil concluir en qué medida a opcidn por constituir

unha cooperativa entre os traballadores en activo sup6n unha
resposta a unha realidade de debilidade laboral-econémica.

Reforzase esta hipotese desde a reflexion de que existen moitos
elementos vinculados ao ‘traballo’ que estan a provocar diferentes
factores de insatisfaccion , mais ala dos puramente economicos.

A respecto da identificacion coa dualidade empresario-a / traballa-

dor-a

e Verbo de que os respostantes se identifiquen en maior medida co
rol de traballador, considérase que:

(0]

Nalgtins casos pode ter que ver co tipo de formacion que recibise
o emprendedor.

E que, con moita frecuencia, reflicte a sua traxectoria e
obxectivos vitais; o primeiro seria atopar traballo; s6 enton se
entraria nunha vivencia mais fonda do que implica o rol de
empresario no desenvolvemento da empresa cooperativa.

Enténdese que, na sua maior parte, os casos recollidos nesta
mostra non traballaban previamente en empresas cooperativas, e
tampouco eran empresarios; polo que caberia falar da falta dunha
certa “cultura de empresa”.

En todo caso, considérase que o paso do tempo desde a creacion
da cooperativa pode influir fortemente no cambio desta cuestién
cara a unha maior identificacion co plano empresarial.

Pénsase que seria de interese poder comparar en qué medida as
loxicas comentadas estan presentes na creacion doutros modelos
de empresa; no sentido en que esta falta de asuncion do rol
empresarial poderia non ser un “pecado” exclusivo das
cooperativas, en contra do que se asume polo xeral. Nas empresas
que respostan ao modelo “capitalista” existen, obviamente,
moitos factores de conflitividade interna.

A respecto dos procesos de posta en marcha dos proxectos coopera-

tivos

e Asredes do movemento cooperativo son débiles, ¢ daquela existen
moitas dificultades para difundir a féormula cooperativa como unha
via para o desenvolvemento laboral.

e A falta de redes de emprendedores sociais incide negativamente na
promocion social da formula cooperativa, ¢ dicir, que cando existe
unha rede socialmente presente, e unha vontade politica de apoio, ¢é
factibel que xurdan empresas cooperativas.

e As redes de promocion de empresas das Administracions
Publicas tenden a non derivar as demandas de asesoramento que
reciben para a creacion de cooperativas; isto explicase por canto
tefien interese en manter o liderado dese proceso de asesoramento.

e Nos procesos de asesoramento inicial, a Administracion Local e
Autonémica, non ten, polo xeral, capacidade para desenvolver un
asesoramento prolongado (que inclua, por exemplo, a elaboracion
dun plan de empresa), que seria o asesoramento mais conveniente.

e O feito de que, habitualmente, non se acuda ao asesoramento das
asociacions do cooperativismo atribuese como un dos factores
explicativos centrais, o feito de que non sexan demasiado cofiecidas.

e Analizando en qué medida os proxectos que recibiron asesoramento
externo desde asesorias/consultarias (D.2.b) adoitan acudir, ao
tempo, a outras entidades (D.2.a), realizado o cruzamento dos datos,
extraese:

o Que entre os proxectos que recibiron apoio desde
asesorias/consultorias (16 en total); rexistranse 2 casos que
recibiron tamén asesoramento desde a Admon. Local, e outro
caso no que foi o IGAPE a entidade 4 que se acudiu.

o Cabe concluir, por tanto, que na mostra aqui analizada non ¢
habitual que aqueles proxectos que buscan orientacidén entre as
asesorias e xestorias acudan a outras entidades na procura de
asesoramento.

e Moitos técnicos municipais e o sector das asesorias de empresas
tefien un grande descofiecemento e prexuizos do mundo e o tecido
asociativo do cooperativismo. A respecto doutras caracteristicas
destes colectivos nos procesos de emprendemento de cooperativas
podemos dicir que predomina a formacién técnica xuridico-
empresarial-economica sobre o/a de orientador/a e dinamizador/a
local; tefien escasa especializacion en técnicas de traballo en grupo e
dinamicas sociais; as redes de técnicos/as e axentes de
desenvolvemento local (ADL’s) son precarias ou inexistentes; estan
especializados en fontes de financiamento publico e na tramitacion

burocratica da posta en marcha empresarial; as suas ferramentas de
apoio estan en exceso centradas na figura de autonomos e férmulas
capitalistas e existe reticencia & cooperacion con entidades de
economia social a respecto de demandas de asesoramento de
emprendedores/as.

Existe unha rede potentisima de orientaciéon para o emprego, pero
que unha parte dos/as técnicos/as municipais tefien unha
cualificacion mellordbel.

A respecto dos colectivos con dificultades de insercion laboral,
existen experiencias de creacion de cooperativas a partir do
movemento asociativo, pero non hai unha dindmica moi activa; en
moitos casos, mais que dar lugar a empresas, desde o asociacionismo
rematan por crearse centros de orientacion a insercion laboral; seria
necesaria unha normativa especifica que apoie este tipo de
iniciativas.

Ao respecto da formula cooperativa como alternativa laboral ante
un peche de empresa, a presenza deste tipo de cooperativas non ¢
tan alta na mostra analizada, e ademais para que xurda un proxecto
empresarial neste tipo de situacions € necesario que exista un
“detonante” que visibilice esta alternativa como solucion; que, en
caso contrario, ¢ moi dificil que a saida sexa a creacion doutra
empresa.

Verbo das dificultades iniciais que tefien que afrontar as
cooperativas analizadas para a stia constitucion, coméntase que a
dilatacion do tempo de “papeleo” previo non debe sempre ser
entendida como un problema; posto que para os promotores pode ser
unha oportunidade para unha mellor valoracion ¢ maduracion do
proxecto.

o Saliéntase que a elaboracion dos estatutos e a toma doutras
decisions instituintes requiren de tempo se queren afrontarse coas
maiores garantias.

o Ao tempo que os prazos rexistrais poden ter unha gran influencia
sobre esta cuestion.

Destacando o baixo investimento inicial na creacion das
cooperativas analizadas, ao que se engade a pequena dimension que
tefien, na maior parte dos casos, as axudas recibidas, constatase que,
en xeral, este tipo de proxectos nacen sempre cun elevado nivel de

precariedade, no que moitas veces as persoas buscan realizar o
investimento minimo, sempre apoiadas por unha persoa proxima.

B. Posibeis linias de actuacion

Como medidas de actuacion para fronte a este diagnostico desde o
panel de expertos propdiiense as seguintes :

e Seria prioritario chegar, desde as entidades do cooperativismo, aos
programas de Formacién Continua; porque poderia producir un
achegamento a xente que pode ter unha posibel demanda de
asesoramento sobre a creacion de cooperativas, asi como unha
experiencia laboral favorecedora. Complementariamente,
incorporarse aos programas de Formacién Ocupacional, para
promover, igualmente, o emprendemento empresarial no ambito
cooperativo.

e Reitérase a necesidade de que o mundo cooperativo chegue ao
ambito das asesorias e xestorias, asi como ao conxunto de axentes
que informan aos promotores de proxectos de empresa cooperativa.

o Coméntase o caso da Comunidade de Murcia, na que as
asociacions do cooperativismo tefien establecido convenios coas
xestorias.

o Enténdese que ¢ un problema comun entre asesorias/xestorias un
certo descofiecemento da natureza ¢ funcionamento das
cooperativas; o que demanda dunha reciclaxe dos seus
integrantes; cando menos no que se refire ao plano xuridico e
contabel das cooperativas.

e No momento actual é necesario potenciar a creacion de estruturas
de intercambio nalguns sectores do cooperativismo, nomeada-
mente, o caso de moitas cooperativas agrarias, que van morrendo,
entre outras cousas, porque non apostan pola creacion de novas acti-
vidades econdmicas, nun marco de crise das activades agrarias.

¢ Potenciar o cooperativismo como unha consecuencia da existencia
de “redes sociais” de apoio.

e E necesario que se prestase, desde as asociaciéns do cooperati-
vismo, unha maior atencion ao ambito dos técnicos municipais,
estabelecendo convenios que tefian en conta os intereses destes téc-
nicos, e poidan aportar orientacidons complementarias para a creacion

das empresas cooperativas. Un dos posibeis contidos destes conve-
nios poderian ser a potenciacion da formacidn continua en cooperati-
vismo, economia social, titorizacidon de proxectos e dinamizacién so-
cial destes técnicos. Outras medidas adicionais dirixidas as axencias
de desenvolvemento local (ADL’s) dos concellos serian a creacion
dunha rede de axencias de desenvolvemento local con estruturas de
intercambio co asociacionismo no eido da economia social.

Potenciar a formula cooperativa como alternativa para colecti-
vos con dificultades de insercién laboral primando o criterio da
viabilidade, mais que calquera outro de caracter mais politico, esta-
blecendo convenios coa Administracion e competindo en igualdade
de condicidns, polo que deberan establecerse incentivos que favore-
cesen a sua insercion no mercado.

Outra cuestion central ¢ a necesidade de que os proxectos de
creacion de cooperativas tefian un acompaiamento profundo,
longo e continuado no tempo, desde antes do proceso de
constitucion da empresa cooperativa, e que lles oriente na
elaboracion de elementos tan centrais como o plan de empresa, a
toma de decisions, os pactos organizativos € o contraste das
ferramentas analiticas e de xestion, ¢ unha via clara para a
promociéon e construcion dunha cultura axeitada ao modelo
empresarial que nace, adaptando a dimension inicial as necesidades
reais do proxecto.

Neste sentido, formilase que un proceso de acompafiamento ao
nacemento dunha empresa cooperativa debera ter un caracter moi
especializado, e seguir as seguintes fases xenéricas:

o Fase previa: asentando a idea nun proceso de maduracion.

o Fase de creacion: asentando a idea nun proxecto de empresa que
identifique os factores da stia viabilidade; e desefiando un
organigrama empresarial que atenda a todas as sias necesidades.

Ante o custe que pode ter o desenvolvemento dun proceso destas
caracteristicas, as cooperativas deberan pensar en mancomunar
servizos.

Ao respecto das axudas existentes a4 creacion de empresas
cooperativas valdrase que ¢ necesario axilizar os tramites
administrativos, e mellorar as previsions de tesoureria que se realizan
desde a Administracion. E, tamén, conformar outras lifias de reforzo

as axudas, como pode ser que a Administracién poida avalar diante
dunha entidade bancaria as subvencions que tefia concedidas e
aprobadas.

¢ A Administracion Publica tamén debera incrementar a dimen-
sion orzamentaria para o asesoramento-formaciéon nos procesos de
creacion e consolidacion de novas cooperativas, contemplando a
viabilidade dos proxectos e a inclusion dos promotores nun proceso
formativo e/ou de asesoramento-acompaifiamento continuado, como
algins dos criterios centrais 4 hora de conceder subvencions, pri-
mando, deste xeito, “a calidade sobre a cantidade”.






